
				এই পাতাটির মুদ্রণ সংশোধন করা প্রয়োজন। 
कांठांक्ल झलेिनांश det
এই জনসজেঘর সন্মুখভাগে দুই বাহু তুলিয়া ভাবে বিভোর হইয়া গান করিতে করিতে চলিলেন
“তারা দুভাই এসেছে রে ।”
সত্যসত্যই সে সময়ে র্যাহারা এ দৃশ্য দেখিয়াছিলেন তাঁহাদেরই মনে হইয়াছিল, ঐ ত দুভাই এসেছেন-ঐ ত উহাদেরই “হরি ব’লতে নয়ন ৰূরে।” আমরা সত্যসত্যই যাদের হরি বলতে নয়ন ঝুরে” সেই “দুভাই’কে লইয়াই গ্রামে প্ৰবেশ করিয়াছিলাম ; যারা “নচে আর হরি বলে”। তাদের লইয়াই গ্রামে আসিয়াছিলাম।
আমরা পূর্বেই বলিয়াছি প্ৰভুপাদ বিজয়কৃষ্ণ গোস্বামী মহাশয়ের নিকট কাঙ্গাল হরিনাথ প্রতিশ্রুত হইয়াছিলেন যে, তিনি ১১ই মাঘের ব্ৰাহ্মসমাজের উৎসব উপলক্ষে কলিকাতায় গমন করিবেন। গোস্বামী মহাশয় কুমারখালিতে কয়েকদিন অপেক্ষা করিয়াই সপরিবারে কলিকাতায় চলিয়া গেলেন ; কাঙ্গাল তাহদের সঙ্গে যাইতে পারিলেন না । ১১ই মাঘের বিলম্ব ছিল সেই জন্য তিনি কয়েকদিন বাড়ীতেই থাকিলেন। আমার ঠিক মনে পড়িতেছে না, বোধ হয় ৯ই মাঘ। রাত্রির গাড়ীতে ফিকিরর্চাদের দলের কয়েকটী লোক সঙ্গে লইয়া কাঙ্গাল কলিকাতা গমন করেন, আমিও সেই দলে ছিলাম। ইহা ১২৯১ সালের কথা ।
আমরা কলিকাতায় পৌছিয়া পণ্ডিত বিজয়কৃষ্ণ গোস্বামী মহাশয়ের বাসস্থানেই উঠিয়াছিলাম। শ্ৰীমান অক্ষয়কুমার মৈত্ৰেয় তখন কলিকাতায় ছিলেন; তিনি ষ্টেসন হইতে আমাদিগের সঙ্গী হইলেন। পণ্ডিত বিজয়কৃষ্ণ সাধারণ ব্ৰাহ্মসমাজের পার্থের গলির মধ্যে একটা বাড়ীতে তখন থাকিতেন। তখন তিনি সাধারণ ব্ৰাহ্মসমাজের প্রচারক ছিলেন, সেই জন্য প্রচারকগণের জন্য নির্দিষ্ট গৃহে তিনি বাস করিতেন। আমরা

